
Do mellor de Nós II. Escolma-mostrario 

xeral do Boletín Nós (vol. 2): As belas 

letras da renacencia 

Edición de Camilo F. Valdehorras 

 

Este volume é a revista literaria, stricto 

sensu, do Boletín Nós. Ou sexa, o 

compendio do corpus de textos pertencentes 

a 88 autores con propiedades literarias e 

ficcionais, debidamente peneirado e 

entresacado do conxunto da produción 

intelectual contida no Boletín Nós. 

O que se enfía pois no seu contido é a 

compilación das achegas máis 

representativas e suxestivas —ao gusto de 

Camilo F. Valdehorras— espigadas das súas 

páxinas elaboradas en dous códigos 

lingü.sticos primordiais (galego e portugués) 

e noutros 10 máis, complementarios, e en 

tres modalidades tipolóxicas: 1) etnotextos 

anónimos, 2) textos estéticos galegos e 

portugueses de autor, e 3) traducións directas 

ao galego de 21 textos artísticos de autores 

relevantes en dez linguas de Europa 

occidental (mais unha euro-asiática, 

Armenia). 

Xa que logo, este volume brinda 166 textos 

estéticos «fundacionais» nun Mostrario que 

reflicte os estilos artísticos máis 

representativos das Letras galegas durante os 

case tres lustros de vida (1920-1935), entre 

dúas guerras mundiais e entre dúas ditaduras 

de España, en que o Boletín Nós levou a 

batuta da orquestra ideolóxica, literaria e 

científica das Irmandades. 

Bruxas. A forza invencible das mulleres 

Mona Chollet 

 

Mona Chollet reflexiona, neste brillante ensaio, 

sobre a herdanza patriarcal no pensamento 

europeo, desde a caza de bruxas ata a 

actualidade. Este libro explora tres estereotipos 

de muller e o proceso que conduciu á súa 

estigmatización, así como o que queda na 

actualidade desa visión, tanto nos nosos 

prexuízos como nas nosas representacións: a 

muller independente, debido a que viúvas e 

solteiras foron especialmente perseguidas; a 

muller sen fillos, posto que a época das 

persecucións sinalou o fin da tolerancia cara ás 

que pretendían controlar a súa fertilidade; e a 

muller maior, convertida desde entón en 

obxecto de aversión. 

 

Doce cuentos peregrinos 

Gabriel García Márquez 

 

En Barcelona, una prostituta que va entrando 

en la vejez entrena a su perro para llorar ante la 

tumba que ha escogido para sí misma. En 

Viena, una mujer se vale de su don de ver el 

futuro para convertirse en la adivina de una 

familia rica. En Ginebra, el conductor de una 

ambulancia y su esposa acogen al abandonado 

y aparentemente moribundo ex presidente de 

un país caribeño, solo para descubrir que sus 

ambiciones políticas siguen intactas. En estos 

doce relatos magistrales acerca de las vidas de 

latinoamericanos en Europa, García Márquez 

transmite la melancolía, tenacidad, pena y 

ambición que forma la experiencia del 

emigrante. 

Mortiña e as vacacións no Lago Misterio 

Barbara Cantini 

 

Por fin, chegan as vacacións! Mortiña e a 

súa familia non as tiñan desde… había 

séculos! Destino: Vila Florida da tía 

Feiticeira e do curmán Dilbert. 

Pero o relax dura pouco: Mortiña descobre 

que un gris funcionario quere poxar a 

mansión, que parece deshabitada. 

Lograrán atopar a maneira de salvala antes 

de que sexa tarde de máis? 

 

Unha educación 

Tara Westover 

 

Tara Westover, que naceu nas montañas de 

Idaho no seo dunha familia de mormóns 

fundamentalistas cuxo obxectivo era 

prepararse para a chegada da fin do mundo, 

tiña dezasete anos a primeira vez que entrou 

nunha aula. A súa familia vivía tan illada da 

sociedade convencional que non había 

ninguén que se preocupase porque os fillos 

acudisen á escola nin ninguén que 

interviñese cando un dos irmáns máis vellos 

se volveu violento. Tras o ingreso doutro dos 

seus irmáns na universidade, Tara decidiu 

probar unha forma diferente de vivir. O 

interese polo coñecemento transformouna e 

levouna a cruzar océanos e continentes, a 

Harvard e á Universidade de Cambridge. Só 

entón se preguntou se non se afastara de 

máis, se aínda podería encontrar o camiño de 

regreso á casa. 


